
2016 жылдың 15 шілде күні сағат 11.00 де С.Жиенбаев атындағы облыстық
жасөспірімдер кітапханасына Байғанин ауданының Қазақстан Республикасы
Тәуелсіздігінің 25 жылдығына арналған «Туған жерім – нұрлы елім» атты іс-шаралар
аясында, «Тарихи
тұлғаларға тағзым» 
атты шара барысында Қазақстан журналистер Одағының мүшесі, Байғанин аудандық
ардагерлер кеңесінің, аудандық – қоғамдық кеңестің төрағасы, тарихшы, өлкетанушы,
жазушы – Ермекбаев Ибрагим, Байғанин аудандық жұмыспен қамту және әлеуметтік
бағдарламалар бөлімінің басшысы – Жеткізгенов Әсет Тілеуқабақұлы, мәдениет
қайраткері, кітапхана ісінің ардагері - Кенжебаева Батима келіп гүл шоғын қойып,
кітапхана қызметкерлеріне және кітапхана оқырмандарына жылы лебіздерін білдіріп,
қызметтеріне табыс, еңбектеріне жеміс тіледі.

      

  

Кітапхананың өркендеп – дамуына, болашақта көптеген жетістіктерге жетуіне деген
бата тілектерін де айта кетті.

  

Кітапхана директоры М.Төлебай жерлес ақынымыз С.Жиенбаевтың есімін иеленіп
отырған кітапхана болғандықтан қала көшесіне ақынға арналған ескерткіш тақтасы
орнатылса деген өзінің ұсынысын білдірді. Сонымен қатар кітапханаға С.Жиенбаевтың
есімі берілгендігін және өз алдына ғимарат болғандығын мақтан тұтатынын айтып өтті.
Ақынның туған жері Байғанин ауданынан келген қонақтарға алғысын айтып, кітапханада
С.Жиенбаевқа арналған шараның дәстүрлі түрде өтетінін баяндап кетті. 

Сонымен қатар кітапхана қызметкерлері және кітапхана оқырмандары С.Жиенбаевтың
өлеңдерін оқып, ақын туралы өз оқып-білгендерін ортаға салды.

  

Және де келген қонақтар кітапханадан жақсы көңіл –күймен шығып, ақын есімін иеленіп
отырған С.Жиенбаев көшесіне де барып гүл шоқтарын қоюға бет алды.

